
ABSTRAK

Kajian ini dijalankan bertujuan untuk mengkaji persepsi kakitangan terhadap
tahap keperiuan kemahiran pengurus dalam melaksanakan fungsinya. Pengurus
di sini adalah Pengarah Penilaian (Ketua Jabatan) bagi Jabatan Penilaian dan
Perkhidmatan Harta Wilayah Persekutuan Kuala Lumpur (JPPH WPKL). Korelasi
yang diuji adalah antara pembolehubah tidak bersandar iaitu lima kemahiran
utama pengurus seperti perancangan, organizing, staffing, pengarah/pemimpin
dan pengawal, dengan pembolehubah bersandar iaitu fungsi pengurus.

Kajian telah dijalankan dengan menggunakan borang soalselidik yang
mengandungi 8 soalan berkaitan demografi responden dan 36 soalan lain
berkaitan dengan elemen kemahiran pengurus iaitu bagi fungsi perancangan (10
soalan), fungsi organizing (7 soalan), fungsi staffing (5 soalan), fungsi pemimpin
(7 soalan) dan fungsi pengawal (7 soalan). Pengkaji telah mengedarkan borang
soalselidik kepada 94 responden di JPPH WPKL dan berjaya mendapat
maklumbalas dengan lengkap daripada 78 responden. Data berkaitan dengan
persepsi tersebut telah diproses dan dianalisis dengan menggunakan perisian
SPSS dan Microsoft Excel.

Hasil kajian menunjukkan bahawa kesemua lima kemahiran utama tersebut
adalah sangat diperiukan oleh pengurus JPPH WPKL dan susunan tahap
kemahiran tersebut adalah kemahiran perancangan, kepimpinan, pengawalan,
organizing dan staffing. Kajian keseluruhan juga telah dapat menunjukkan
daripada 36 sub fungsi (elemen) kemahiran, terdapat sepuluh elemen yang
kritikal dan yang lainnya sebagai kurang kritikal.

Berdasarkan kepada dapatan kajian ini, beberapa cadangan telah dikemukakan
disamping cadangan kajian untuk memperbaiki lagi kajian persepsi ini di masa
hadapan.



ABSTRACT

This study was conducted to explore the perception of the staffs toward the level
of skills needed by their manager in implementing his functions. The manager in
this case was the Director of Valuation Department Federal Territory of Kuala
Lumpur (JPPH WPKL). The correlation tested in this study was between the
independent variables (five main skills of manager such as planning, organizing,
staffing, directing and controlling) with the manager's functions as the dependent
variable.

The perceptions were gathered through questionnaires which consisted of 8
demographic characters of respondents and 36 questions of manager's sub-
functions (elements), which included planning (10 questions), organizing (7
questions), staffing (5 questions), directing (7 questions) and controlling (7
questions). Questionnaires were distributed to 94 respondents in JPPH WPKL,
78 forms were received and completed. Data was processed using SPSS
Program and Microsoft Excel.

Results from this study showed that the five main skills were really needed in
manager's functions and the arrangement of the skills. were planning, directing,
controlling, organizing and staffing. Out of 36 sub-functions (elements), the
findings also revealed the ten most critical elements and others could be
considered as not so critical.

Based on the outcomes, some recommendations were proposed together with
suggestions to improve the research in future.

BAB 1 : PENGENALAN
1.1 Latar Belakang

Peter Drucker (1993) menyatakan "every failure is a failure of a
management”. Oleh itu pengurusan adalah amat penting kepada sesebuah
organisasi tidak kira samada dalam sektor awam atau sektor swasta.
Pengurusan yang baik akan menjamin pencapaian matlamat sesuatu
organisasi. Dari aspek ini pengurus yang baik atau cekap sentiasa akan
memastikan organisasi yang diuruskannya sentiasa berada di landasan yang
betul bagi mencapai matlamat organisasinya.

Dalam konteks sebuah organisasi, peranan manusia amatlah penting.
Sekiranya ahli-ahli yang berada dalam organisasi itu bersikap negatif maka
struktur yang kemas serta jentera-jentera yang moden tidak akan dapat
menghasilkan natijah yang diinginkan. Sebaliknya apabila ujud keinginan
dan kesungguhan di kalangan ahli-ahli sesebuah organisasi, natijah yang
diinginkan masih dapat dihasilkan walaupun keadaan struktur organisasi
tidak tersusun sempurna dan jentera-jentera yang digunakan mungkin sudah
lapuk. Peranan yang periu dimainkan oleh pengurus dan individu dalam
organisasi adalah amat penting. Oleh itu selain merumuskan rancangan-
rancangan yang terperinci, melengkapkan organisasi dengan alat-alat yang
termoden, pihak pengurusan hendaklah memberikan perhatian yang berat
kepada persoalan personel (Rozhan Othman, 1991).

